
Vedtak: Du får fritak frå plikt <til opplæring og til å gå opp til avsluttande prøve> i <norsk og samfunnskunnskap>

Du har søkt om å få fritak frå <plikt til opplæring og til å gå opp til avsluttande prøve> i <norsk og samfunnskunnskap>. Du får fritak frå plikta til <å delta i opplæringa i norsk og samfunnskunnskap og fritak frå plikta til å gå opp til avsluttande prøve i norsk og samfunnskunnskap>. 

Personopplysningar

Namn: 
Personnummer (eventuelt DUF-nummer): 

Grunngivinga for vedtaket 

Du har plikt til å delta på opplæring i <norsk og samfunnskunnskap>, og du har bedt om fritak frå plikta til <å delta på opplæring og til å gå opp til avsluttande prøve>.

<Vel eit av alternativa under, og slett det som ikkje passar. Deltakaren kan søke om fritak frå både opplæring og prøve, eller frå berre éin av delane. Søknaden kan gjelde norsk, samfunnskunnskap eller begge delar. Teksten i heile malen må tilpassast ut frå kva deltakaren har søkt om fritak frå.

Alternativ 1
	
Personar som oppfyller kravet til eit minimum av kunnskap i <norsk/samisk/samfunnskunnskap>, kan få fritak frå plikta til å <delta i opplæring i norsk og samfunnskunnskap og plikta til å gå opp til avsluttande prøve i norsk og samfunnskunnskap>, jf. integreringslova <§§ 29 første ledd og 37 tredje ledd>. Kunnskapen må vere dokumentert, jf. integreringsforskrifta <§§ 23 og 24>. 

Du får fritak frå plikta til <opplæring i norsk og samfunnskunnskap og plikta til å gå opp til avsluttande prøve i norsk og samfunnskunnskap>, jf. integreringslova <§§ 29 første ledd og 37 tredje ledd>, jf. integreringsforskrifta <§§ 23 og 24>.

<Sett inn nærmare grunngiving. Det må gå fram kva for dokumentasjon på kunnskapen deltakaren har gitt, sjå oversikt over alternativa i integreringsforskrifta §§ 23 og 24. Tilpass lengda på grunngivingane etter kor omfattande vurderingane som ligg til grunn, er.>

Alternativ 2

Personar som har særlege helsemessige eller andre tungtvegande årsaker som hindrar deltaking i opplæring i <norsk og samfunnskunnskap>, kan få fritak frå plikta til <å delta i opplæringa og plikta til å gå opp til avsluttande prøve i norsk og samfunnskunnskap>, jf. integreringslova <§§ 29 andre ledd og 37 tredje ledd>. Fritak med bakgrunn i særlege helsemessige årsaker må vere dokumentert med ei medisinsk vurdering eller uttale frå lege eller psykolog, jf. integreringsforskrifta § 25. 

Du får fritak frå plikta til <å delta i opplæring i norsk og samfunnskunnskap og plikta til å gå opp til avsluttande prøve i norsk og samfunnskunnskap>, jf. integreringslova §§ 29 andre ledd og 37 tredje ledd, jf. integreringsforskrifta § 25. Du beheld retten til opplæring, jf. integreringsforskrifta § 25 første ledd.

<Sett inn nærmare grunngiving. Vilkåra særlege helsemessige eller andre tungtvegande årsaker er to ulike alternativ og skal vurderast kvar for seg. Relevante moment i vurderinga av helsemessige utfordringar er mellom anna art, varigheit og omfang av sjukdommen eller skaden. Vilkåret andre tungtvegande årsaker er meint som ein sikkerheitsventil for tilfelle som ikkje blir dekte av særlege helsemessige årsaker. Kommunen må gjere ei konkret heilskapsvurdering for å avgjere om det skal innvilgast fritak. Tilpass lengda på grunngivingane etter kor omfattande vurderingane som ligg til grunn, er.>

Du kan klage på dette vedtaket 

Du kan klage på dette vedtaket dersom du meiner det er feil, eller dersom du ikkje er einig, sjå integreringslova § 47. Fristen for å klage er tre veker frå du mottok vedtaket, eller frå du blei gjord kjend med vedtaket, sjå forvaltningslova § 29. I klagen bør du skrive kvifor du er ueinig, og du må skrive under med namnet ditt. Du skal sende klagen til kommunen. 

Kommunen vil lese klagen og sjå på saka di på nytt. Kommunen kan endre vedtaket. Dersom kommunen meiner at vedtaket ikkje skal endrast, vil kommunen sende klagen til Statsforvaltaren. Statsforvaltaren vil da vurdere saka di og behandle klagen.  
 
Kommunen har plikt til å gi deg rettleiing om regelverket og korleis du skal klage, dersom du treng det, sjå forvaltningslova § 11. Som hovudregel har du rett til å sjå dokumenta i saka di, jf. forvaltningslova § 18. Du må ta kontakt med kommunen dersom du ønsker å sjå saksdokumenta.   

Du kan også be om at vedtaket ikkje blir sett i verk før klagefristen er ute eller klagen er avgjord, sjå forvaltningslova § 42.  

